
Në përgjigje të kërkesës suaj  ju informojmë si vijon: 
Bazuar në nenin 17, pika 1, gërma “a” e ligjit nr. 119/2014 “Për të drejtën e informimit”, Kolegji i Posaçëm i Apelimit vlerëson se vënia në dispozicion e procesverbalit të plotë të seancës gjyqësore të datës  ***2021, mbajtur në  Kolegjin e Posaçëm të Apelimit, që lidhet me procesin e rivlerësimit të subjektit ****, mund të dëmtojë interesat për të drejtën për një jetë private të subjektit të rivlerësimit, si dhe të dëshmitarit të thirrur në këtë seancë shtetasin F. K. 
Sipas pikës 1 të nenit 17 të ligjit nr. 119/2014, subjekti i rivlerësimit dhe dëshmitari nuk janë në dijeni të kësaj kërkese, rrjedhimisht, e drejta për informim, kufizohet.
Bazuar në procesverbalin e seancës gjyqësore, ju bëjmë me dije se emri juaj është përmendur vetëm një herë - krahas emrave të disa shtetasve të tjerë - nga subjekti i rivlerësimit, i cili ka pyetur dëshmitarin e thirrur në seancë se çfarë marrëdhëniesh ka me ju. Dëshmitari është përgjigjur se nuk duhet të japë shpjegime për këtë pjesë.
Referuar sa më sipër, si dhe në interpretim të pikave 1 dhe 6 të nenit 17, të ligjit nr. 119/2014, Kolegji vlerëson t’ju vërë në dispozicion kopje të fragmentarizuar të procesverbalit të seancës gjyqësore të datës ***.2021, për sa është kërkuar në kërkesën për informim.
Sa i përket kërkesës suaj për të verifikuar nëse, bazuar në nenin 12/1, germa “a” të ligjit nr. 9887, datë 10.03.2008 “Për mbrojtjen e të dhënave personale”, Kolegji i Apelimit është duke përpunuar informacion tuajin personal, ju konfirmojmë se, institucioni ynë nuk është duke kryer asnjë proces të tillë. Po ashtu, ju konfirmojmë se gjatë seancave gjyqësore të çështjes së cilës ju i referoheni, përveç momentit të evidentuar në procesverbalin bashkëlidhur, nuk është bërë asnjë deklarim tjetër nga palët, nuk janë kërkuar prova apo verifikime në lidhje me të dhënat tuaja personale dhe as nuk është mbajtur ndonjë qëndrim i trupit gjykues për ndonjë kërkim të mundshëm. 

